
内容概要

　　本书篇幅较长，内容驳杂，行文古奥，且多用奇字僻词，素称难读。
清人王先谦在慎选底本的基础上，充分吸收唐人杨倞及清代卢文弨、王念孙、顾千里、刘台拱、郝懿
行、俞樾、陈奂、洪颐煊等学者注释考证之成果，对《荀子》文字及其“微言大义”重加校释疏通，
写成《荀子集解》一书。
该书内容宏富，考证谨严，代表了中国古代荀学研究之最高成就。
此次推出的整理本整理规范，断句精准，很适合专业研究者与普通读者使用。

章节摘录

　　致诚则无它事矣，致，极也。
极其诚，则外物不能害。
○王念孙曰：君子非仁不守，非义不行，故曰“无它事”。
下文“唯仁之为守，唯义之为行”，是其明证。
杨说非。
先谦案：王说是。
群书治要引作“致诚无它，唯仁之守，唯义之行”，删数字而语意倍显，是唐人解此文与杨注义异。
唯仁之为守，唯义之为行。
致其诚，在仁义。
诚心守仁则形，形则神，神则能化矣；诚心守于仁爱，则必形见于外，则下尊之如神，能化育之矣。
化，谓迁善也。
诚心行义则理，理则明，明则能变矣。
义行则事有条理，明而易，人不敢欺，故能变改其恶也。
变化代兴，谓之天德。
既能变化，则德同于天。
驯致于善谓之化，改其旧质谓之变。
言始于化，终于变也，犹天道阴阳运行则为化，春生冬落则为变也。
天不言而人推高焉，地不言而人推厚焉，四时不言而百姓期焉。
期，谓知其时候。
夫此有常，以至其诚者也。
至，极也。
天地四时所以有常如此者，由极其诚所致。
君子至德，嘿然而喻，未施而亲，不怒而威。
君子有至德，所以嘿然不言而人自喻其意也。
夫此顺命，以慎其独者也。
人所以顺命如此者，由慎其独所致也。
慎其独，谓戒慎乎其所不睹，恐惧乎其所不闻。
至诚不欺，故人亦不违之也。
○郝懿行曰：此语甚精，杨氏不得共解，而以谨慎其独为训。
今正之云：独者，人之所不见也。
慎者，诚也；诚者，实也。
心不笃实，则所谓独者不可见。
劝学篇云：“无冥冥之志者无昭昭之明，无惛惛之事者无赫赫之功。
”此惟精专沉默，心如槁木死灰，而后髣髴遇焉。
口不能言，人亦不能传，故曰独也。
　　⋯⋯

